REZIME RADA

 U ovom radu je istraživana mogućnost primjene sedimenta/mulja iz akumulacije Modrac za revitalizaciju šljačišta Termoelektrane Tuzla.

Za istraživanje korišten je sediment/mulj iz akumulacije Modrac. Uzorci sedimenta/mulja uzeti su sa lokacija na presjecištu udaljenosti 50 m od ušća rijeke Spreča i 50 m od Akumulacije i na presjecištu udaljenosti 100 m od ušća rijeke Spreča i 100 m od Akumulacije, pri nivou vode od 197,20 mnm.

Karakterizacija fizičko – hemijskih i mikrobioloških osobina mulja/sedimenta je izvršena kroz određivanje granulometrijskog sastava, sadržaja vlage, pepela, organske materije, pH-vrijednosti, sadržaja humusa, sadržaja ukupnog fosfora (P), sadržaja ukupnog azota (N), sadržaja teških metala (Cd, Cr, Cu, Hg, Ni, Pb, Zn, Mo, As, Co, Mn), toplotne vrijednosti i ukupnog broja bakterija i gljiva.

S obzirom na količinu sedimenta/mulja u akumulaciji Modrac, kao i na osnovu analiziranih parametara, sediment/mulj sa lokacije 100 m od ušća rijeke Spreča i 100 m od Akumulacije može se iskoristiti u svrhu tehničke rekultivacije šljačišta Termoelektrane Tuzla.

